
БОНКИ ОСИЁИИ РУШД ВА ҲУКУМАТИ ИМА КӮШИШҲОЯШОНРО БАРОИ ҶАВОБГӮИ 

ЗАМОН ГАРДОНИДАНИ ИНФРАСОХТОРИ ГУМРУКӢ ДАР ТОҶИКИСТОН МУТТАҲИД 

МЕКУНАНД  
 

ш. Душанбе, Тоҷикистон, 21-уми августи соли 2009.  Имрӯз Бонки Осиёии Рушд (БОР) ва 

Сафорати Иёлоти Муттаҳидаи Амрико (ИМА) оиди маблағгузории муштараки лоиҳаи ҷавобгӯи 

замон гардонидани гумрук ва рушди инфрасохтор созишнома ба имзо расонидаанд.  
 

Созишномаро Макото Оҷиро, намояндаи доимии БОР дар Ҷумҳурии Тоҷикистон ва Ниша 

Квост, мутасаддии муваққатии умури ИМА дар Тоҷикистон имзо намуданд. Дар маросими ба 

имзорасонӣ Неъматҷон Бӯриев, Мушовири калони Президент оид ба сиёсати иқтисодӣ ва 

Неъматбой Раҳматов, муовини якуми Раиси хадамоти гумрукӣ ҳузур доштанд.     
 

Роҳбарияти ИМА ба БОР барои тармиму таҷдиди дидбонгоҳҳои сарҳадии Кулма ва Қизил-Арт 

1,6 миллион доллари амрикоӣ интиқол намудааст. Шароитҳои беҳгаштаи ин ду дидбонгоҳи 

пурфаъолият тиҷорати байналмиллалии Тоҷикистонро бо Хитой ва Қирғизистон густариш 

медиҳанд, ва инчунин ҷараёни ҳаракати борҳо ва одамонро аз ин ду иншооти барои вуруду 

убури молҳо муҳим афзун мегардонанд.  

 

”Лоиҳаи мазкур ба беҳгардонии шароитҳои зист ва кории марзбонон, кормандони хадамоти 

гумрукӣ ва мақомотҳои дигаре, ки дар ин ҷо фаъолият мекунанд, имконият медиҳад,” зикр 

намуд хонуми Квост. ”Дар назар дошта мешавад, ки ин ба такмили қобилияти дастгир 

намудани ҳуҷҷатҳои қалбакӣ, маводҳои мухаддир, моддаҳои кимиёвии нашъаовар, ва молҳои 

ғайриқонунии дигар мусоидат мекунад”.  

 

Гранти сафорати ИМА лоиҳаи ҷории БОР-ро илова мебошад, ки соли 2004 қабул шуда рушди 

системаи ягонаи автоматикунонидаи иттилоотӣ ва ҷавобгӯи замон гардонидани инфрасохтори 

дидбонгоҳҳои марзбони кишварро дастгирӣ менамояд. Ҳоло ҳаҷми умумии маблағӣ лоиҳа ба 

14,98 миллион доллари амрикоӣ баробар аст, ки 10,7 миллион доллари онро қарзи БОР ва 

2,68 миллион доллари онро саҳми Ҳукумати Тоҷикистон ташкил мекунанд.       

 

”Иқдоми мазкур Барномаи ҳамкории минтақавии иқтисодии Осиёи Марказиро дастгирӣ 

мекунад ва дар назар аст, ки он ба беҳгардонии умумии муҳити тиҷоративу инвеститсионӣ дар 

Осиёи Марказӣ саҳм мегузорад", иброз дошт ҷаноби Оҷиро. ”Тоҷирони хурду камбизоат 

инчунин аз лоиҳае, ки  бинобар пастшавии нархи муомилот ба осоншавии тиҷорат дар 

ҳаҷмҳои хурд мусоидат мекунад, бевосита баҳра мебардоранд."   

 

Дар давоми 17 соли охир Иёлоти Муттаҳида ба Тоҷикистон зиёда аз 900 миллион доллар 

маблағгузорӣ намудааст ва ҳаҷми солонаи савдо аз 10 миллион доллар дар аввали солҳои 

1990 то қариб 270 миллион доллар афзудааст. Кӯшишҳои намояндагӣ ба ҳамкорӣ дар соҳаи 

амният, ва инчунин ба васеъгардонии ислоҳотҳои демократӣ ва иқтисодӣ равона шудаанд, ки 

Тоҷикистонро ба ҷомеаи ҷаҳонӣ шомил намуда амнияти устуворро таъмин менамоянд.   

 

БОР дар Манила маскан гирифта бо масъалаҳои паст намудани сатҳи камбизоатӣ дар 

минтақаи Осиё ва Уқёнуси Ором тавассути болоравии фарогирандаи иқтисодӣ ва мустаҳками 

экологӣ ва интегратсияи минтақавӣ сарукор дорад. БОР соли 1966 таъсис ёфта ҳоло 67 

давлати узв, аз ҷумла 48 давлати минтақа соҳиби он мебошанд. Соли 2008 БОР 10,5 миллиард 

доллари амрикоиро барои қарзҳо, 811,4 миллион доллар барои лоиҳаҳои грантӣ ва 274, 5 

миллион доллар барои кӯмаки техникӣ тасдиқ кардааст. 

 


